
Gangatarangah

ಗಂಗಾತರಂಗಃ

॥ ಶ್ರೀಗಣೇಶಾಯ ನಮಃ ॥
ಶ್ರೀಗಂಗೇ ಭಾಗೀರಥಿ ಶ್ರೀಶಂಕರಮೌಲಿಮಾಲತೀಮಾಲೇ  ।
ಕರುಣಾವತಿ ಜಯಭಗವತಿಪಾಹಿಕೃಪಾಪಾಂಗತಃ ಶಿವಸದಯೇ ॥ ೧॥
ಪಂಕ್ತಾವುಪವಿಷ್ಟಾನಾಂ   ಸರ್ವೇಷಾಂ ತರ್ಪಣಂಸಮಂನ್ಯಾಯ್ಯಮ್   ।
ಮಮತುಶ್ರೋತ್ರಂ   ತೃಪ್ತಂ ಗಂಗೇ ! ರೀತಿಃ ಕಥಂತ್ವದೀಯೇಯಮ್  ॥ ೨॥
ಸರ್ವೇಂದ್ರಿಯಸೌಹಿತ್ಯಂ  ಯಥಾಭವಿಷ್ಯತಿ  ತಥಾಲಘುವಿಧೇಯಮ್ ।
ಅದ್ಯಾವಧಿ ಯಜ್ಜಾತಂ ಜಾತಂಗಂಗೇ ! ತ್ವಯಾ ದಯಾಕಾರ್ಯಾ ॥ ೩॥
ದಯನೀಯೋಽಯಂಗಂಗೇಸರ್ವೈಧರ್ಮಾದಿಭಿಃ ಪರಿತ್ಯಕ್ತಃ   ।
ಯಾಮಿಶರಣಂಕಮಧುನಾತ್ವಯಾ ವಿನಾವ್ರಾತ್ಯರಾಜೋಽಹಮ್   ॥ ೪॥
ಪೂರ್ವಂ ಸಮುದ್ಧೃತಃ  ಕತಿಸಂಪ್ರತ್ಯುದ್ಧರ್ತುಮನಲಸಾಸಿ    ತ್ವಮ್  ।
ಅಗ್ರೇ  ಸಮುದ್ಧರಿಷ್ಯಸಿ   ತನ್ಮಧ್ಯೇ  ಮಾದೃಶೋನೈವ ॥ ೫॥
ಪೂರ್ವಂ ನಚೈವಮಾದೃಙ್ನೋಚೇದಾನೀಂಪುರಃಕುತೋ ಭವಿತಾ ।
ಇತಿಸಂಖ್ಯಾತುಮನಲಸಾ ಭವಭವತಿಜಾಹ್ನವಿ  ತ್ರಿಪಥಗೇ  ತ್ವಮ್  ॥ ೬॥
ಪಾಪಿನಉದ್ಧರ್ತು  ತ್ವಂ  ಬದ್ಧಪರಿಕರಾ ಶ್ರುತಂ ಮನೀಷಿಭ್ಯಃ  ।
ಇತ್ಥಂ  ಸತಿಮದ್ವಿಷಯೇ ಗಂಗೇಕೇಯಂಪ್ರಮೀಲಾ ತ್ವಮ್  ॥ ೭॥
ಪ್ರಾಕ್ಕರ್ಮ   ಪಚೇಲಿಮತಾಮಾಪ್ತಮಿದಾನೀಂತನೇ  ಜನುಷಿ ।
ಇತಿ ವಿದಿತಮಹೋಗಂಗೇಪ್ರೋತ್ಕಾ  ಯತ್ಸೇವನಾಯ ಧಿಷಣೇಯಮ್ ॥ ೮॥
ತವ ಭವತುನಮಸ್ಕಾರೋ ಮದ್ವಿಷಯೇ ದೇವಿ !ಭೋನಮಸ್ತುಭ್ಯಮ್   ।
ಕರುಣಾವತಿ ಜಯಗಂಗೇಪಾಹಿಕೃಪಾಪಾಂಗದೃಷ್ಟಿಪಾತೈಃ  ॥ ೯॥
ಕತಿಚಿದ್ಬ್ರುವಂತಿ ವಿಂದುಂ ನಿತಂಬಮಾತ್ರಂ  ಚಜಾನುದಘ್ನಂ  ಚ ।
ಕೇಚಿದ್ಗುಲ್ಫದ್ವಯಸಂಭವಸಿಂಧುಂ  ದೇವತಾಂತರಾಶ್ರಯಣಾತ್  ॥ ೧೦॥
ತವಸಂಶ್ರಯಾದ್ಧಿ  ಗಂಗೇಭವಸಿಂಧೋರಸ್ತಿತಾಂ  ನಮನ್ಯೇಽಹಮ್  ।
ಅಥವಾಮನ್ಯೇ  ಭ್ರಮಂ ಖೇನಗರಃ ಶಶವಿಷಾಣಮಂಶುಜಲಮ್ ॥ ೧೧॥

ಶರದಾಂಪಂಚಸಹಸ್ರೀ  ತವಸ್ಥಿತೇರ್ಮಾನಮಿತಿ ವಿದಾಮಾಜ್ಞಾ ।
ಗಂಗೇಯದವಧಿವಿದಿತಾತದವಧಿಮಾಂಪೀಡ್ಯತ್ಯಧೀರತ್ವಮ್    ॥ ೧೨॥
ಯಸ್ಮಿನ್ಕಸ್ಮಿನ್    ಹಿ ಭವೇ ತಿರ್ಯಶ್ಚಿತ್ವಂ   ಸಮುದ್ಧರಿಷ್ಯಸಿ  ಮಾಮ್ ।
ಇತಿ ಸತ್ಯಮಥಾಪ್ಯಸ್ಮಿ   ँಶ್ಚರಮಭವೇ ಪಾಸಿಚೇಚ್ಚಮತ್ಕಾರಃ   ॥ ೧೩॥
ವೀಚೀಪತಿತಂಸರ್ವಾ ನದ್ಯಃ ಸಂತಾರಯಂತಿಕಿಂ ಚಿತ್ರಮ್  ।
ತ್ವಮವೀಚೀಪತಿತಮಪಿ ಹಿಗಂಗೇಸಂತಾರಯಸ್ಯಹೋ  ಚಿತ್ರಮ್  ॥ ೧೪॥
ವಂಶಾನುತ್ಪಾದಯಸಿ  ತ್ವಂ  ವರ್ದ್ಧಯಸೇ  ತಥೈವಜೀವಯಸಿ ।
ರಕ್ಷಸಿ ವಿಸ್ತಾರಯಸಿ  ಸ್ವಸ್ಮಿನ್ಪತಿತಂ   ಹಿತಾರಯಸಿ ॥ ೧೫॥
ಸದ್ವಂಶಭವೇ ವಂಶೋದ್ಧಾರಿಣಿ ಗಂಗೇನಮಸ್ಕರೋಮಿ ತ್ವಾಮ್  ।
ವಂಶ್ಯಮಪಿ  ದೀನಂದ್ವಿಜಂ  ಕಿಂ ತ್ವಂ ನಾದ್ಯಾಪಿ ತಾರಯಸಿ ॥ ೧೬॥
ನೋತಾರಯಸಿಹಿಮಾಂಚೇನ್ಮಾ ತಾರಯದೇವಿಭೋಃ ಸ್ವತಂತ್ರಾ  ತ್ವಮ್  ।
ಮಜ್ಜಯಸಿ  ತರ್ಹಿಮಜ್ಜಯ ಗಂಗೇಸ್ವಸ್ಮಿನ್ಸುಗಂಡಶೈಲಮಿವ    ॥ ೧೭॥
ಮಾಮಾಸ್ತು ಮದುದ್ಧಾರೋ ನೈವತ್ವಾಮರ್ಥಯೇ ಕದಾಚಿದಪಿ ।
ಕ್ಷುದ್ರಂ  ಯಾದೋಜಾತಂವಿಧಾಯಮಾಂಸ್ಥಾಪಯಾಶು ನಿಜಜಠರೇ ॥ ೧೮॥
ಯದ್ಯಪಿ ಯಾದಃಕ್ಷುದ್ರಂ   ಚರತಿಮಹಚ್ಚೇತ್ತಥಾಪಿ  ಮದನುಮತಿಃ ।
ಕಿಂ ತವ ಗತಮತ್ರ ಪರಂಮಜ್ಜಯ ನಾಮಾಶುಮಾವಿಧೇಹಿಚಿರಮ್ ॥ ೧೯॥
ಭವಸಿಂಧೌಮಜ್ಜಾಯಾ ವಿಭ್ಯತಿ ತಾಭ್ಯಃ  ಸುವಿದ್ವಾಂಸಃ  ।
ನಾಹಂವಿಭೇಮಿಮಾತರ್ಭವಸಿಂಧೌ ತ್ವಯಿ ಮಮಾಸ್ತು ಮಜ್ಜೈವಃ  ॥ ೨೦॥
ಲಕ್ಷ್ಮೀನಾಥಂ  ತ್ಯಕ್ತ್ವಾ   ಮತ್ವಾ ಶ್ಲಾಘ್ಯಂ   ಕಪರ್ದಿಸಂಬಂಧಮ್ ।
ಗಂಗೇಭೂಮೌವಿಚರಸ್ಯತಃ  ಕಪರ್ದ್ಯಸ್ಮಿ  ದೃಗ್ವಿಷಯಃ  ॥ ೨೧॥
ಗೋಮೂರ್ತ್ಯಶ್ವತ್ಥಾದೀನಿತರತ್ರ    ತ್ವಂ  ಕುರುಷ್ವ ಮಾಮಾಂಭೋಃ ।
ಕೃಮಿಮಶಕವೇತಸಾದೀನ್ ಪ್ರವಿಧಾಯ ಸ್ಥಾಪಯಾಶು ನಿಜಜಠರೇ ॥ ೨೨॥
ಸಗರಾನುದ್ಧರ್ತುಮನಾ ಭೂರಂಧ್ರಪ್ಲಾವನಂ  ಕೃತವತೀ ತ್ವಮ್  ।
ಸಗರೋಽಸ್ಮಿ ಬಹುಲರಂಧ್ರಃ ಪ್ಲಾವಯಸಿ  ನಮಾಂಸುರಾಪಗೇ ಕಿಮಿತಿ ॥ ೨೩॥
ಸುರಸಂಗಾತ್ಸುರಧುನಿತಾ ಪ್ರಾಪ್ತಾ  ಯಾತಾತಥಾಪಿನೋಕ್ಷರತಾ ।
ಭೂಸುರಸಂಗಾದಧಿಕೈಕಾಕ್ಷರತಾಪ್ತಿಃ  ಕಥಂನಸಾವ್ರಿಯತೇ  ॥ ೨೪॥
ತ್ವನ್ಮಜ್ಜನಮೇವ   ಪರಂಶ್ಲಾಘ್ಯಂ  ಮಾನ್ಯಂ  ಶ್ರುತೇರ್ವಚೋಽಸ್ಮಾಕಮ್   ।

ನಾನ್ಯತ್ರಾಮರಮುಕ್ತಾವಲಿನೀರಾಜಿತಪದಂ   ಪದಂಶಾಕ್ರಮ್  ॥ ೨೫॥
ಅಚ್ಯುತಪದಚ್ಯುತಾಪಿ  ಹಿದಾತುಂನೈನಂಪದಂಸ್ವತಂತ್ರಾ  ತ್ವಮ್  ।
ಕಾಽನ್ಯೇದೃಶೀ  ದ್ವಿತೀಯಾ ಸ್ವಪದಭ್ರಷ್ಟಾ   ಸತೀ ತದರ್ಪಯಿತುಮ್ ॥ ೨೬॥
ದೋಷತ್ರಯಾಪನುತ್ಯೈ   ತ್ರಿವಿಧಾ ಮರ್ತ್ಯಾಸ್ತ್ವಯಿ    ಪ್ರಮಜ್ಜಂತಿ   ।
ದ್ವಿಚತುರ್ದಶದೋಷಾಢ್ಯಾಂಸ್ತಾಂಸ್ತ್ವಂ      ಕುರುಷೇಕಥಂತ್ವೇತತ್  ॥ ೨೭॥
ಕಶ್ಚಿತ್ಕಂಚಿಚ್ಛ್ರಯತೇತ್ಯಾಧಿಕ್ಯಂ      ಲಬ್ಧುಮಿತಿ  ಜನಸ್ಥಿತ್ಯಾಮ್   ।
ಭೂತಂಚತುರ್ವಿಧಂತ್ವಂ  ತ್ರಿವಿಧಂ ಕುರುಷೇಕಥಂಗಂಗೇ !॥ ೨೮॥
ಅಂಬ ! ತ್ವದ್ದರ್ಶನತೋ  ಮುಕ್ತಿರ್ನ ಸ್ನಾನಜಂ ಫಲಂಜಾನೇ ।
ಇತಿಯದ್ವದತಿ  ವಿಪಶ್ಚಿತ್ತದಲೀಕಃ  ಸ್ನಾನತಸ್ತ್ರಿಮೂರ್ತಿತ್ವಮ್    ॥ ೨೯॥
ತ್ರಿಗುಣಾಂಶಂ ಪಂಕಮಾರ್ಷ್ಟಿಂ  ಕರ್ತುಂಮರ್ತ್ಯಾಸ್ತ್ವಯಿ    ಪ್ರಮಜ್ಜಂತಿ   ।
ತಾನವಿಶೇಷೇಣ ತ್ವಂ  ಕರೋಷಿ ನಿಜಲೀಲಯಾತ್ರಿಗುಣಮೂರ್ತೀನ್  ॥ ೩೦॥
ಗಂಗೇನಶ್ಯತಿ  ಜನನಂತ್ವನ್ಮಜ್ಜನತೋ    ವದಂತಿ ತದಲೀಕಮ್ ।
ಜಂತುನಿವಹೋನಿಮಜ್ಜ ँಸ್ತ್ವಯಿ   ಭವತಿ ಹಿಶಂಕರೋವಿಧಿರ್ವಿಷ್ಣುಃ  ॥ ೩೧॥
ಸ್ವರ್ಗಾದಧಃ ಪತಂತೀಸ್ವೋರ್ಧ್ವಂ  ಗಂಗೇನಿಮಜ್ಜತೋ  ನಯಸಿ ।
ಸೋಢ್ವಾಽಪಿ  ವಿಪದ್ಗಣಮಥ ಸಂತಃಪರಕಾರ್ಯಸಾಧನೇವ್ಯಗ್ರಾಃ   ॥ ೩೨॥
ಗಂಗಾಪ್ರಾರ್ಥನಾತರಂಗೋ ಗಂಗಾಚರಣೇಸಮರ್ಪಿತಃ ಶಿಶುನಾ ।
ಸಗುಣೋವಿಗುಣೋವಾಸ್ತಾಂ ಶ್ರಾವ್ಯಂ   ಕಲಭಾಷಣಂಹಿಶಿಶೋಃ ॥ ೩೩॥
ಇತಿ ಶ್ರೀಮದಾರ್ಯಾಚಾರ್ಯಮಯೂರಪಂಡಿತಾನುಜಸೂನಬಾಲಕವಿರಚಿತೋ
ಗಂಗಾರ್ಥನಾತರಂಗಃಶಿವಾಯಭೂಯಾತ್ ॥

